
BAB1 

1.0 PENGENALAN 

Di dalam ensembel muzik tradisi di Malaysia, perkataan 'gamelan' difahamkan 

sebagai suatu jenis ensemble yang terdiri dari alat-alat yang dipalu. Dari segi jenisnya, ia 

adalah lebih sedikit dan jumlahnya pula adalah lebih kecil dari yang terdapat di 

Indonesia. Ada dua ensembel gamelan yang terdapat di Malaysia; gamelan Melayu 

Johor dan gamelan Melayu Terengganu. Di dalam persembahan gamelan Johor, elemen 

gamelan Jawa masih dikekalkan. Persembahan ini juga dianggap sebagai tradisi rakyat 

yang mana ia dipersembahkan untuk tontonan masyarakat umum. Gamelan Terengganu 

pula dianggap sebagai satu persembahan tradisi Melayu yang tergolong di dalam tradisi 

persembahan istana. Ini adalah disebabkan oleh faktor tempat dan persekitaran 

perkembangannya di mana persembahan-persembahan yang diadakan hanya di 

persekitaran istana. 

Di dalam kajian ini penulis akan mengkaji tentang aplikasi gamelan Melayu di 

dalam muzik moden. Di dalam notasi gamelan Melayu, ianya hanya menggunakan skala 

pentatonik iaitu samada di dalam tanda nada C major atau Bb major. Oleh itu, 

terdapatlah persamaan gamelan melayu dengan muzik moden. Dalam menganalisis 

sesebuah lagu gamelan Melayu, terdapat beberapa aspek yang perlu dibuat penelitian. 

Aspek-aspek yang dimaksudkan ialah dari segi: 

i) Bentuk lagu 

ii) Corak irama 

iii) Struktur melodi 

